Ақмарал Есдәулетова
Экспедицияға аттанды
М.Қозыбаев атындағы СҚМУ-дің ғалымдары мен студенттері Қазакстан Республикасы Ұлттық музейімен бірлесе Сарыарқаның кешенді экспсдиясы жобасын қолға алды. Өңіріміздің материалдық емес мәдени мұраларын зерделсу экспедиция мүшелерініц басты нысаны болып отыр.
Қазақстан Республикасы Ұлттық музейінің жетекші ғылыми қызметкері, этнограф Әйгерім Мұсағажинова облыста алғаш рет ұйымдастырылып отырған бұл жоба барысында  қазақтың сәндік-қолданбалы өнері, тұрмыс салт-дәстүрі, ұлттық ойындары мен тағамдарын зерттеп, материалдық емес құндылықтарды кеңінен насихаттау көзделіп отырғанын жеткізді. Уәлиханов ауданында алдын ала жүргізілген экспедициялық сынақ барысында ұмыт бола бастаған он үш тағам түрі анықталған екен. Жалпы, осындай этнографиялық зерттеу жұмыстары   барысында   музей қызметкерлері ұлттық тағамның екі жүздей түрін жаңғыртқан. Бұл жоба аясында Уәлиханов, Есіл аудандарын аралап, тұрғындармен кездесу жоспарлануда. Университет студенттері де экспедиция құрамында бар екенін атап өткен жөн.
Екі кезеңнен тұратын экспедиция жұмысы барысында археологиялық ескерткіштерді зерттеу де қолға алынбақ. Жоба қорытындысы бойынша ғылыми топ мүшелері біздің өңірдің бай мұрасын жинақтап, альбом шығармақ.

